Регионара балаларның, яшүсмерләрнең һәм яшьләрнең 

Гамил Афзал исемендәге иҗат фестивален үткәрү турында
                               НИГЕЗЛӘМӘ
1.Фестивальнең максаты
Яшәгән төбәкнең тарихын, бүгенге сулышын өйрәнү.

Балаларда, яшүсмерләрдә һәм яшьләрдә туган як табигатенә, авыл кешеләре
язмышына, тормыш-көнкүрешенә мәхәббәт тәрбияләү.

Ата-бабаларыбыз мирасын барлау.
Авылга хас гореф-гадәтләрне, бәйрәм-йолаларны өйрәнү.

Балаларның, яшүсмерләрнең һәм яшьләрнең иҗади мөмкинлекләрен үстерү, журналистика, әдәбият, сәнгать, мәдәният өлкәләрендә интеллектуаль иҗат эшчәнлеклә-
рен киңәйтү.

Тарихи чыганаклардан эзлекле файдаланырга өйрәнү.

Белемгә сәләтле, иҗади талантлы балаларны, яшүсмерләрне һәм яшьләрне ачык​лау, аларга һөнәр сайлауда юнәлеш бирү.

Балаларны, яшүсмерләрне һәм яшьләрне патриотик рухта тәрбияләү, аларда итәгатьлелек, мәрхәмәтлелек, кешелеклелек сыйфатларын формалаштыру.
2.Оештыру комитеты

1. Актаныш муниципаль районы Башкарма комитеты

2. ТР язучылар берлеге

3. “ТАТМЕДИА” АҖ филиалы “Актаныш ММҮ”

4. Актаныш муниципаль районы мәгариф идарәсе

3. Жюри

1. ТР язучылар берлеге

2. “ТАТМЕДИА” АҖ филиалы “Актаныш ММҮ”

3. Актаныш муниципаль районы мәгариф идарәсе

4.Фестивальдә катнашучылар һәм иҗади эшләргә таләпләр
4.1. Татарстан Республикасының Актаныш, Мөслим, Сарман,Минзәлә, Башкортостан Республикасының Илеш, Дүртөйле районы мәктәпләре, гуманитар гимназия-интернат, кадет-интернат мәктәбе, технология техникумы укучылары, башка уку йортлары сту​дентлары, 18 яшькә кадәрге егетләр һәм кызлар катнаша ала. 

4.2. Бәйгегә җибәрелгән әсәрләр дүрт яшь категориясенә бүленеп карала:

1. 1-4 сыйныфлар;

2. 5 - 9 сыйныфлар;

3. 10-11 сыйныфлар;

4. 18 яшькә кадәр яшьләр.

4.3. Бәйге түбәндәге номинацияләр буенча үткәрелә:

1. Шигырьләр (һәр яшь категориясендә);
2. Тарихи хикәяләр (һәр яшь категориясендә).
4.4. Эшләргә таләпләр

Бәйгегә язмалар компьютерда Times New Roman шрифты 14 белән җыелган килеш кабул ителә.
Язмалар рецензияләнми һәм кире кайтарылмый, иң яхшылары “Актаныш таңнары” район газетасында бастырыла. Эшләр электрон форматта да кабул ителә. 

Профессиональ журналистлар, танылган публицистлар, очеркчылар хезмәтләреннән күчереп алынган язмалар, өлешчә күчермәләр катнашмый.
Конкурсның шартлары (номинация белән бергә) һәр ел саен үзгәреп тора.
Бәйгегә килгән эшләрне бәяләүче жюри уй-фикерләрнең оригинальлегенә, язмаларның эчтә​легенә, сәнгатьчә эшләнешенә, журналистик алымнарны, жанрларны дөрес итеп кул​лана белүгә әһәмият бирәчәк.
Авторларның, иҗади үзенчәлекләре һәм яшь аерымлыклары исәпкә алына.
4.5. Бәйгене йомгаклау һәм җиңүчеләрне бүләкләү Гамил Афзал исемендәге иҗат фестивалендә оештырыла. Яз​малары уңышлы дип табылган җиңүче авторларга дипломнар, кыйммәтле бүләкләр тап​шырыла. 
4.6. Бәйге нәтиҗәләре, җиңүчеләр турында мәгълүмат “ТАТМЕДИА” АҖ филиалы “Актаныш мәгълүмат-мөхәррият үзәгенең” aktanysh-rt.ru сайтында урнаштырылачак.
5. Фестивальне уздыру этаплары
I   этап – белем бирү учреждениеләрендә.(10 майга кадәр)
II этап -  район күләмендә.(15 май)
5.1. Фестивальне уздыру урыны

Актаныш район үзәгендә “Сәләтле балалар өчен гуманитар гимназия-интернат”. 
Фестивальдә катнашу өчен әдәби әсәрләр 10 майга кадәр түбәндәге адреска җибәрелә: 423740 ТР, Акта​ныш авылы, Ленин проспекты, 49 нчы йорт, "Актаныш таңнары" газетасы мөхәррияте (3-15-44). 

Электрон адрес: airs16@mail.ru
Оештыру комитеты телефоны: 3-09-01. 
